
Tengiz Txilava: 
Gürcü ictimaiyyəti Heydər Əliyevin 
xatirəsini həmişə əziz tutur

 
Bu günlər Azərbaycan xalqı ümummilli lideri Heydər 
Əliyevi ehtiramla anır. Bu tarixi şəxsiyyətin xidmətlərini 
gürcü ictimaiyyəti də yaxşı xatırlayır və onun 
xatirəsini həmişə əziz tutur. Bu sözləri AZƏRTAC-a 
müsahibəsində gürcü politoloq Tengiz Txilava 
söyləyib.

O deyib: “Ötən 
əsrin 90-cı illərini yaxşı 
xatırlayırıq. O illərdə 
Azərbaycanda və Gür-
cüstanda əsl anarxiya 
və xaos idi. Heydər 
Əliyevin hakimiyyətə 
qayıdışından və “Əsrin 
müqaviləsi” deyilən 
böyük layihənin həyata 
keçirilməsindən sonra 
regionda yeni bir era 
başladı.

Qərb tərəfdaşları 
da, məhz Heydər 
Əliyevin sözünə inandılar və bununla da böyük risklərə 
baxmayaraq çox böyük əməkdaşlıq başladı.

Eyni zamanda, o vaxt Azərbaycanın karbohidrogen 
ehtiyatlarının məhz Gürcüstan ərazisindən keçməklə Qərbə 
daşınması haqqında Heydər Əliyevin qətiyyətli qərarı ilə 
Azərbaycan-Gürcüstan münasibətlərində yeni tarixi dövr baş-
ladı. Ənənəvi dostluq və mehriban qonşuluq münasibətlərimiz 
strateji tərəfdaşlıqla daha da möhkəmləndi.

Bu qərarın reallaşması üçün Heydər Əliyev bir çox 
maneələri dəf etdi.

Bu gün Heydər Əliyevin Gürcüstanın müasir tarixinə 
verdiyi töhfəni xatırlayanda belə qənaətə gəlmək olar ki, onun 
xidmətləri bir çox gürcü siyasətçilərinin verdiyi töhfələrdən 
qat-qat çoxdur.

Məhz buna görə də, gürcü ictimaiyyəti Gürcüstanın böyük 
dostu kimi Heydər Əliyevi ehtiramla anır və onun şəxsiyyətinə 
dərin hörmət bəsləyir”.

ZƏFƏR PARADI – 
Qələbəmizin təntənəsi

Ötən il dekabrın 10-da paytaxtımızda Azərbaycanın Vətən 
müharibəsindəki möhtəşəm qələbəsi şərəfinə keçirilən Zəfər 
paradı təcavüzkar Ermənistanın 30 il ərzində işğal altında 
saxladığı əzəli-əbədi torpaqlarımızın azad olunmasını, ordumuzun 
güc-qüdrətini, döyüş ruhunu,  xalqımızın torpaq-yurd sevgisini, 
haqq-ədalət uğrunda mübarizə əzmini, yumruq kimi bir olmağını 
ifadə edən təntənənin nümayişi idi. Bu parad, eyni zamanda, 
Azərbaycan-Türkiyə qardaşlığının sarsılmazlığını, əbədiliyini 
bütün dünyaya göstərdi.

Ötən ay İkinci Qarabağ müharibəsindəki şanlı 
Qələbəmizin birinci ildönümünü qeyd etdik. O günü 
əsrlər boyu  gözləmişdik. Yüz illər idi ki, torpaqla-
rımız parçalana-parçalana əlimizdən alınsa da, bu 
haqsızlıqlara qarşı kəsərli addım ata bilmirdik. Çün-
ki düşmənin himayədarları çox idi.  Bu xoşbəxtliyi 
xalqımıza Heydər Əliyev dühası və Prezident İlham 
Əliyevin qətiyyəti bəxş etdi. İlham Əliyev sübut etdi 
ki, düşmənin havadar və himayədarları nə qədər çox 
olsa da, böyük amallar uğrunda savaşanları “tunelin 
o  başında”  möhtəşəm Zəfər gözləyir.

İndi isə ötən ilin dekabrında ölkəmizin paytaxtında 
keçirilmiş möhtəşəm Zəfər paradının ildönümünü  qeyd 
edirik. Belə paradı  bütöv bir əsr boyu arzulamışdıq. Doğ-
rudur,  milli tariximizdə “Bakının bolşevik-daşnak işğalından 
azad edildiyi gün” kimi şanlı  səhifə vardır. Ancaq  o vaxt  
düşməni kapitulyasiya sənədini imzalamağa məcbur edə 
bilməmişdik. Üstəlik, Zəfər paradında dünya ictimaiyyətinə 
sübut etdik ki, işğalçı ölkənin qaniçən ordusunun bu 
qədər hərbi texnikasını əlindən almışıq. Hətta, həmin 
silahların xeyli hissəsini “böyük Ermənistan”ın “möhtəşəm 
ordusu”nun əsgərləri döyüş meydanlarında qoyub qaçmış-
dılar. 

(ardı 2-ci səhifədə)

Azərbaycanın üç min əsgər və zabiti ilə 
yanaşı, doğma Türkiyənin qoşun birləşmələri 
nümayəndələrinin də bu paradda iştirakı ilə həm 
də işğalçıya və havadarlarına “Azərbaycan tək 
deyil. Qardaş ölkəyə hər zaman siyasi və mənəvi 
dəstək göstəriləcək, daim yanında olacağıq”,  –
mesajı çatdırıldı. 

Azərbaycan Silahlı Qüvvələrinin 
yaradılmasının 100 illiyi münasibətilə 2018-ci ildə 
keçirilən hərbi paradda dövlətimizin başçısının 
söylədiyi: “Gün gələcək və bu gün işğal altındakı 
torpaqlar azad olunandan sonra orada qaldırılacaq 
Azərbaycan bayrağı Azadlıq meydanına 
gətiriləcək və hərbi paradda göstəriləcək. Biz 
bu müqəddəs günü yaxınlaşdırmalıyıq və 
yaxınlaşdırırıq”, – fikirləri isə Silahlı Qüvvələrimizin 
Ali Baş Komandanının uzaqgörənliyinin bir daha 
təsdiqlənməsi idi.

Yeri gəlmişkən, Prezident İlham Əliyev 
Rusiyanın nüfuzlu “Nasionalnaya oborona” 
jurnalının baş redaktoru, tanınmış hərbi ekspert 
İqor Korotçenkoya müsahibəsində Bakıda Zəfər 
paradının keçirilməsi   barədə deyib: “Ermənistan 
kapitulyasiya aktı imzalayandan dərhal sonra 

müdafiə nazirinə sərəncam verdim ki, parada 
hazırlaşsın, hazırlıq təqribən bir ay çəkdi. Ona 
görə ki, necə deyərlər, hələ hamının başı döyüş 
əməliyyatlarına qarışmışdı, biz buna yaxşı 
hazırlaşmalı idik, başa düşürdük ki, bu, qeyri-adi 
paraddır”.

Dövlətimizin başçısı daha sonra bildirib ki, biz 
əvvəllər də hərbi paradlar keçirmişdik, lakin sizin 
düzgün olaraq dediyiniz kimi bu, Zəfər paradı 
idi: “Buna görə o, Azərbaycan vətəndaşlarının 
bütün gələcək nəsilləri üçün rəmzi məna və 
tarixi əhəmiyyətə malik idi. Yadımdadır, 2018-ci 
ildə biz Azərbaycan Ordusunun yaradılmasının 
100 illiyini qeyd edərkən mən paradda çıxış 
edərək demişdim ki, indi parada 2016-cı il 
döyüşləri zamanı işğaldan azad edilmiş Lələtəpə 
ərazisində ucaldılmış bayrağı gətirəcəklər. O 
vaxt demişdim ki, gün gələcək, biz azad edilmiş 
ərazilərdə ucaldılmış bayrağı Zəfər paradına 
gətirəcəyik. Həmin gün gəldi. Təbii ki, orada hərbi 
texnikanı nümayiş etdirdik, müharibə iştirakçıları 
paraddan keçdilər”.

(ardı 5-ci səhifədə)

“Böyük amallar uğrunda savaşanlar” – 
deyə, söz açanda,  ilk sırada Vətənin azadlı-
ğı, ölkənin ərazi bütövlüyü naminə çarpışan-
ların adı yazılmalıdır.

Ernest HEMİNQUEY
Nobel mükafatı laueratı

“Biz haqq yolundaydıq, 
işimiz haqq işi idi və 

zəfər çalmalıydıq”

Almaniya bundestaqında keçirilmiş səsvermə nəticəsində Sosial–
Demokrat Partiyasının sədri Olaf Şolts ölkənin yeni kansleri seçilib.

Bundestaqda kansler müzakirə apa-
rılmadan gizli səsvermə yolu ilə seçilir. 
Birinci turda seçilmək üçün namizəd səslərin 
mütləq əksəriyyətini almalıdır.

Bunun üçün namizəd AFR Bundes-
taqında 736 deputatdan minimum 369  
nəfərin səsini toplamalıdır. Səsvermənin 

nəticələrinə görə, Olaf Şoltsun lehinə 395, 
əleyhinə 303 deputat səs verib.

Gün ərzində O.Şolts Almaniya prezi-
denti ilə görüşdükdən sonra and içəcək 
və vəzifələrinin icrasına başlayacaq. O bu 
vəzifədə Angela Merkeli əvəz edəcək.

“Xalq qəzeti”

Olaf Şolts 
Almaniyanın yeni 

kansleri seçilib

Azərbaycanla Rusiya arasında 
kruiz əlaqəsinin açılması 
böyük potensiala malikdir 

R usiyanın Həştərxan vilayətinin 
qubernatoru İqor Babuşkin 
bildirib ki, Azərbaycanla Rusiya 

arasında kruiz əlaqəsinin açılması 
böyük potensiala malikdir.

İqor Babuşkin deyib: "Fikrimizcə, 
Azərabycanla Rusiya, xüsusilə də Həştərxan 
vilayəti arasında kruiz əlaqəsinin mümkün 
açılışı böyük potensiala malikdir, biz bu 
məsələni Xəzəryanı tərəfdaşlarımızla iki ildir 
müzakirə edirik".

Qubernator qeyd edib ki, ilk dəfə bu fikir 
Türkmənistanda birinci Xəzər beynəlxalq 
iqtisadi forumunda səsləndirilib: "Bu kruiz 

əlaqəsinin açılışının flaqmanı "Böyük Pyotr" 
"çay-dəniz" tipli teploxod ola bilər".

İqor BABUŞKIN: 

“SOCAR Türkiyə” 

sənaye nəhənginə çevrilir

bax səh.7Azərbaycanın haqq işinə 
beynəlxalq mənəvi-siyasi dəstək 
Azərbaycan, təxminən 30 illik mübarizədən sonra–keçən ilin noyabrında özü-

nün ərazi bütövlüyünü bərpa etdi. Bu, böyük siyasi təcrübə və diplomatik 
məharətə malik Prezident İlham Əliyevin və müzəffər Azərbaycan Ordusunun 

sayəsində mümkün oldu. Dövlət başçısı problemin siyasi yollarla nizamlanmasını, 
Azərbaycan Ordusu isə hərbi məsələləri uğurla, böyük peşəkarlıqla həll etdi. Nəticə, 
təbii ki, sevindirici oldu, işğal altındakı ərazilərimiz bir-birinin ardınca düşmən tap-
dağından azad edildi. Prezident isə, demək olar ki, hər gün bu və ya digər rayonun 
azad olunması müjdəsini efir vasitəsilə xalqa çatdırdı.

(ardı 5-ci səhifədə)

(əvvəli 1-ci səhifədə)

Bu əlamətdar gün ərəfəsində 
qələmə aldığımız sətirləri cənab 
Prezidentin düşmənin təxribatlarının 
qarşısını almaq üçün başladığımız 
hərbi əməliyyatların ilk saatlarında dilə 
gətirdiyi “Biz zəfər çalacağıq!”- ifadəsi 
ilə başlamağımız təsadüfi olmadı. 
Çünki, aqillərin fikrincə, qələbəyə inam 
yoxdursa, hətta, böyük amallar uğrun-
da başlanan savaş belə səmərəsiz 
başa çatır. İlham Əliyev həmin 
qətiyyəti təkcə müharibənin başladığı 
gün deyil, ölkəyə rəhbərlik etdiyi bütün 
illərdə nümayiş etdirmiş, xalqı və ordu-
nu böyük qələbəyə inandırmışdı. Ona 
görə də istənilən hərbçi dövlət başçısı-
nın “İrəli!” əmrini gözləyirdi. Ordumuz 
həmin əmri Ali Baş Komandandan 
eşidəndən ay-yarım sonra düşmən ağ 
bayraq qaldırdı. 

Türk dünyasının böyük oğlu 
Mustafa Kamal Atatürk deyibmiş ki, 
bir neçə ölkənin birləşmiş qüvvələri 
ilə apardığımız qanlı savaşlarda bizim 
qalib gəlməyimizin əsas səbəblərindən 
biri də Allahın haqsızları deyil, haqlıları 
dəstəkləməsi idi. Maraqlıdır ki, biz 

bu qəbildən olan ifadələri ötən il 
iyulun 13-də – Ermənistanın Tovuz 
təxribatlarından sonra Birinci vitse-
prezident Mehriban xanım Əliyevanın 
“Instagram” səhifəsində oxumuşduq: 
“Azərbaycan xalqı işğalla heç vaxt ba-
rışmayacaq! Bizim torpağımız, Vətən 
uğrunda mübarizəmiz müqəddəsdir! 
Bizim işimiz haqq işidir və Allah 
bizimlədir! Düşmənə layiqli cavab 
verildi və bu, hər zaman belə olacaq-
dır! Biz daha da güclü olmalıyıq və 
olacağıq, daha sıx birləşəcəyik!”

Bəli, biz böyük amallar uğrunda 
başladığımız müqəddəs müharibədən 
əvvəl daha da güclü olmağı ba-
cardıq və daha sıx birləşərək əsas 
məqsədimizə nail olduq. 

Bu əlamətdar günlərdə xüsusilə 
yada salınmalı məsələlərdən biri də 
qardaş Türkiyə Cümhuriyyətinin bizim 
haqq işimizi daim dəstəkləməsi idi. 
Oktyabrın 26-da Zəngilanın Ağalı 
kəndində Azərbaycan Prezidenti 
İlham Əliyev və Türkiyə Prezidenti 
Rəcəb Tayyib Ərdoğan mətbuata 
birgə bəyanatlarla çıxış etmişdilər. 
Dövlət başçımız həmin çıxışında 
demişdi: “İkinci Qarabağ savaşının ilk 

saatlarından son dəqiqələrinə qədər 
Türkiyə Azərbaycanın yanında olmuş-
dur. Əziz qardaşım, hörmətli Cümhur-
başqanı ilk saatlarda Azərbaycana 
dəstək göstərdi, bütün dünyaya 
bəyan etdi ki, Azərbaycan tək deyil, 
Türkiyə Azərbaycanın yanındadır. 
Bu, bizə çox böyük siyasi və mənəvi 
dəstək, əlavə güc verdi”. 

Doğrudan da, Türkiyə bizim 
zəfərimiz üçün çox böyük işlər 
görmüşdür və bu gün artıq qurucu-
luq dövründə, bərpa dövründə yenə 
də Türkiyə dövləti də, şirkətləri də 
bizimlə bir yerdədir.

Bu məqamda xatırlatmalı başqa 
bir məsələ də var. Bu gün Prezident 
İlham Əliyev Azərbaycanın işğalçı 
dövlət üzərindəki tarixi qələbəsinin 
regionda yaratdığı yeni reallıqları 
dünya ictimaiyyətinə məhz olduğu 
kimi çatdırmaqla məşğuldur. Bu 
baxımdan dövlət başçımızın bu il 
sentyabrın 3-də BMT Baş Assamb-
leyasının 76-cı sessiyasının dövlət 
və hökumət başçıları səviyyəsində 
keçirilən illik ümumi müzakirələri za-
manı videoformatda səsləndirilən çı-
xışında demişdi ki, ümumilikdə, döyüş 

meydanında 300-dən çox şəhər və 
kənd azad edilmişdir: “Ermənistan 
2020-ci il noyabrın 10-da kapitulyasi-
ya aktına imza atmağa məcbur oldu. 
Beləliklə, Ermənistan öz qoşunlarını 
Azərbaycanın digər ərazilərindən 
– Ağdam, Laçın və Kəlbəcərdən 
çıxarmağa məcbur edildi. Azərbaycan 
BMT Təhlükəsizlik Şurasının yuxarıda 
qeyd olunan qətnamələrinin icrasını 
özü təmin etdi və bu, yəqin ki, BMT-
nin təsis edildiyi vaxtdan bu günə 
qədər dünyada ilk belə haldır”.

Dövlət başçımız orada ermənilərə 
və onların havadarlarına növbəti 
dəfə xatırlatmışdır ki, Azərbaycan 30 
illik münaqişəni hərbi-siyasi yollarla 
həll etdi, ərazi bütövlüyünü və tarixi 
ədaləti bərpa etdi. Dağlıq Qarabağ 
münaqişəsi keçmişdə qaldı. Bundan 
başqa, Azərbaycan Prezidenti BMT tri-
bunasından dünya ictimaiyyətinə tarixi 
bir müraciət ünvanladı: “Azərbaycanda 
artıq Dağlıq Qarabağ adında inzibati 
ərazi vahidi yoxdur. Prezidentin 2021-
ci il 7 iyul tarixli Fərmanı ilə biz Qara-
bağ və Şərqi Zəngəzur iqtisadi zona-
larını yaratmışıq. Fürsətdən istifadə 
edərək, mən BMT-yə üzv dövlətləri və 
BMT Katibliyini ərazilərimizə istinad 
edərkən hüquqi cəhətdən mövcud 
olmayan, siyasi baxımdan qərəzli 
və manipulyasiya xarakterli adların 
istifadəsinə yol verməməyə çağırıram”.

Bəli, böyük amallar uğrunda 
başlanan müqəddəs müharibənin so-
nunda tarixi zəfərin sevincini yaşadıq. 
“Anadolu” İnformasiya Agentliyinin 
yazdığı kimi, bu zəfər Azərbaycanın 
haqq-halalıdır!”

İttifaq MİRZƏBƏYLİ,  
“Xalq qəzeti”

Azərbaycan Milli Məclisi və Rusiya Federal 
Məclisinin İkitərəfli parlamentlərarası 
komissiyasının növbəti iclası keçirilib

Dekabrın 
8-də Azərbaycan 
Respublikası Milli 
Məclisi və Rusiya 
Federasiyası Federal 
Məclisinin İkitərəfli 
parlamentlərarası 
komissiyasının 
videokonfrans 
formatında 16-cı iclası 
keçirilib.

Parlamentin Mətbuat 
və ictimaiyyətlə əlaqələr 
şöbəsindən AZƏRTAC-a 
bildiriblər ki, komissiyanın 
iclasına Milli Məclis sədrinin 
birinci müavini Əli Hüseynli 
və Rusiya Federasiyası 
Federal Məclisinin Federa-
siya Şurası sədrinin müavini 
Qalina Karelova həmsədrlik 
ediblər.

Əli Hüseynli çıxışında de-
yib ki, Azərbaycan və Rusiya 
dövlət başçılarının səyləri 
nəticəsində ölkələrimiz 
arasında strateji tərəfdaşlıq 
münasibətləri keyfiyyətcə 
yeni səviyyəyə yüksəlib. 
O, hər iki ölkənin qanun-
vericilik orqanlarının bu 
istiqamətdə rolunu yüksək 
qiymətləndirib. Bildirib ki, 
qlobal pandemiya şəraitinə 
baxmayaraq, Milli Məclisin 
sədri Sahibə Qafarova bu il 
ərzində üç dəfə Rusiyanın 
Sankt-Peterburq şəhərində 
səfərdə olub. Bu səfərlər 
çərçivəsində Azərbaycan 
parlamentinin sədri MDB 
PA-nın iclaslarında və 
üçüncü Avrasiya Qadınlar 
Forumunda iştirak edib. 
Eyni zamanda, bu günlərdə 
də bir sıra vacib görüşlər 
keçirilib. Belə ki, Azərbaycan 
Respublikasının Prezi-
denti İlham Əliyev Rusiya 

Federasiyasının Həştərxan 
vilayətinin qubernatorunu 
qəbul edib, Bakıda Rusiya-
nın Həştərxan vilayətinin 
İşgüzar Mərkəzinin açılışı 
olub, Milli Məclisin sədri 
Sahibə Qafarova MDB PA 
Şurası Katibliyinin rəhbəri 
Dmitri Kobitskinin başçılıq 
etdiyi nümayəndə heyəti 
ilə görüşüb. Bütün bunlar, 
o cümlədən bizim bugünkü 
görüşümüz ondan xəbər 
verir ki, dövlətlərarası, 
parlamentlərarası əlaqə
lərimiz mütəmadi xarakter 
daşıyır. 

Əli Hüseynli bugünkü 
görüşün parlamentlərarası 
əlaqələrin inkişafı və 
möhkəmləndirilməsi baxımın-
dan növbəti müsbət addım 
olacağına əminliyini ifadə 
edib.

Rusiya Federasiyası 
Federal Məclisinin Federa-
siya Şurası sədrinin müavini 
Qalina Karelova çıxışında 
bildirib ki, Azərbaycan Rusiya 
üçün dost və strateji tərəfdaş 
ölkədir. Münasibətlərimiz 
ənənəvi olaraq mehriban 
qonşuluğa və qarşılıqlı 

hörmətə əsaslanır. O qeyd 
edib ki, müasir zamanda 
ölkələrimiz arasında möv-
cud olan iqtisadi, huma-
nitar sahələrdə əlaqələr, 
parlamentlərarası əməkdaşlıq 
müxtəlif məsələlərin 
həlli baxımından böyük 
əhəmiyyət daşıyır. Rusiya 
ilə Azərbaycan arasında 
qarşılıqlı əlaqələrin inki-
şafı Cənubi Qafqazda və 
Xəzər dənizi regionunda 
sabitliyin və təhlükəsizliyin 
möhkəmlənməsinə xidmət 
edir.

Qalina Karelova deyib 
ki, növbəti ildə ölkələrimiz 
arasında diplomatik 
əlaqələrin qurulmasının 30 ili 
tamam olur. Bu, gələcəkdə 
əməkdaşlığımızın daha 
da genişləndirilməsi üçün 
səylərimizi artırmağı təşviq 
edir. Qeyd edilib ki, bu gün 
ölkələrimiz 2024-cü ilədək 
nəzərdə tutulmuş və özündə 
5 yol xəritəsini ehtiva edən 
fəaliyyət planını həyata 
keçirirlər və bu istiqamətdə 
qanunvericilik bazasının for-
malaşmasında parlamentlərin 
rolu böyükdür.

Gündəliyin ikinci məsələsi 
– Azərbaycan Respublikasının 
Milli Məclisi ilə Rusiya Fede-
rasiyasının Federal Məclisi 
arasında parlamentlərarası 
əməkdaşlığın daha da inkişaf 
etdirilməsi və dərinləşdirilməsi 
haqqında Milli Məclisin Hüquq 
siyasəti və dövlət quruculuğu 
komitəsinin üzvü, Rusiya ilə 
parlamentlərarası əlaqələr 
üzrə işçi qrupunun rəhbəri 
Nizami Səfərov çıxış edib. 
Bildirib ki, parlamentlərarası 
komissiya hər iki ölkənin 
qanunvericilik orqanları 
arasında əlaqələrin daha da 
genişləndirilməsi, qarşılıqlı 
maraq doğuran məsələlərin 
müzakirəsi baxımından 
əhəmiyyətli rol oynayır. 
Diqqətə çatdırıb ki, Milli 
Məclisin nümayəndə heyəti 
Rusiya Dövlət Dumasına 
keçirilən seçkilərdə müşahidə 
missiyasının tərkibində 
fəal iştirak edib. Seçkilərin 
beynəlxalq standartlara və 
Rusiya qanunvericiliyinə uy-
ğun şəkildə yüksək səviyyədə 
keçirildiyini qeyd edib.

Bildirilib ki, Azərbaycan 
Milli Məclisinin Rusiya 

Federal Şurası və Dövlət 
Duması ilə əməkdaşlığı 
beynəlxalq parlamentlərarası 
münasibətlər sahəsində 
çox önəmlidir. Eyni zaman-
da, Azərbaycan regionlarla 
əlaqələrin genişləndirilməsinə 
də böyük əhəmiyyət verir. 
Belə ki, Milli Məclislə Da-
ğıstan və Sankt-Peterburq 
qanunvericilik orqanları ara-
sında əməkdaşlıq haqqında 
sazişlər imzalanıb. 

Federasiya Şurasının 
Beynəlxalq əlaqələr komi
təsinin üzvü Arsen iki 
ölkə parlamentlərinin 
MDB Parlamentlərarası 
Assambleya çərçivəsində 
əməkdaşlığından söhbət 
açıb. Milli Məclisin nüma

yəndə heyətinin qurumun 
tədbirlərində fəal iştirakını 
qeyd edib. Azərbaycan 
parlamentinin sədri Sahibə 
Qafarovanın cari ildə MDB 
PA-nın sessiyasında iştirakı-
nı, sessiya çərçivəsində Rusi-
ya Federal Şurasının sədri 
Valentina Matviyenko ilə gö-
rüşünü yüksək qiymətləndirib. 
Rusiyalı deputat, həmçinin 
Avrasiya Qadınlar Forumu-
nun əhəmiyyətini də xüsusi 
qeyd edib. İki ölkə deputat-
larının seçkiləri müşahidə 
missiyalarının tərkibində 
fəaliyyətlərindən danışıb, 
parlamentlərarası komissiya 
çərçivəsində əməkdaşlığın 
əhəmiyyətli olduğunu deyib. 

Tədbirdə 2021-ci il 
oktyabrın 13-15-də Sankt-
Peterburqda keçirilmiş üçün-
cü Avrasiya Qadınlar Foru-
munun yekunları haqqında 
Federasiya Şurası sədrinin 
müavini Qalina Karelova və 
Milli Məclisin Əmək və sosial 
siyasət komitəsinin üzvü Se-
vinc Hüseynova çıxış ediblər. 
Qalina Karelova Forumda qo-
yulan mövzunun cəmiyyətdə 
qadınların rolunun daha da 
genişləndirilməsi baxımından 
əhəmiyyətli olduğunu qeyd 
edib. O, Milli Məclisin sədri 
Sahibə Qafarovanın Forum-
dakı çıxışını xüsusi qeyd 
edib.

Milli Məclisin nümayəndə heyəti İstanbulda səfərdədir

Parlamentin Mətbuat və ictimaiyyətlə əlaqələr şöbəsindən 
AZƏRTAC-a bildirilib ki, Azərbaycan nümayəndə heyətini 
İstanbul Atatürk Hava Limanında ölkəmizin Türkiyədəki səfiri 
Rəşad Məmmədov və İstanbuldakı baş konsulu Nərminə Mus-
tafayeva, Türkiyə Böyük Millət Məclisinin (TBMM) Milli Məclislə 
dostluq qrupunun rəhbəri Şamil Ayrım və digər rəsmi şəxslər 
qarşılayıblar.

Səfər çərçivəsində Milli Məclis sədrinin İƏT Pİ-nin sessiya-
sında çıxışı və tədbirdə iştirak edən nümayəndə heyətlərinin 
rəhbərləri ilə bir sıra görüşləri nəzərdə tutulub.

“Biz haqq yolundaydıq,  
işimiz haqq işi idi və zəfər çalmalıydıq”

Azərbaycan Karyera İnkişaf Forumu keçirilir

“Gələcəyə hazır ol!” devizi ilə keçirilən 
forumun məqsədi daim dəyişən əmək bazarı 
barədə məlumatlılığı artırmaq, iştirakçıları 
gələcəyin peşə və bacarıqları ilə tanış etmək, 
əmək bazarının tələblərinə cavab verən 
peşəkar kadrların yetişdirilməsi üçün atılmalı 
addımları müzakirə etməkdir.

S.Babayev çıxış edərək ölkədə hər il əmək 
bazarına təxminən 100 mindən çox gəncin 
daxil olmasının əmək qabiliyyətli əhalinin, o 
cümlədən gənclərin layiqli məşğulluğunun 
təmin olunması kimi qarşıya mühüm vəzifə 
qoyduğunu qeyd edib. Bildirib ki, əmək baza-
rına ilk dəfə daxil olan şəxslər bir çox hallarda 
öz peşə və ixtisaslarına uyğun iş tapmaqda 
çətinliklərlə rastlaşırlar. Digər tərəfdən ixtisaslı 
işçi qüvvəsinin iqtisadi fəal əhalidə xüsusi 
çəkisi 35%-dən çox deyil.

Nazir Prezident İlham Əliyevin tapşırıqları-
na uyğun olaraq əmək bazarının inkişafı, aktiv 
məşğulluq proqramlarının genişləndirilməsi 
üçün atılan addımları diqqətə çatdırıb. 

O, son 4 ildə əmək müqavilələrinin sayı-
nın 30% artaraq 1 milyon 685 minə çatdığını, 
əməkhaqqı fondunun 92% artdığını qeyd edib. 
Dövlət məşğulluq xidmətləri vasitəsilə 230 min 
şəxsin işlə, 122 min şəxsin ödənişli ictimai 
işlərlə, 36 min şəxsin özünüməşğulluq proq-
ramı çərçivəsində aktivlərlə təmin edildiyini 
deyib. 7 min şəxsin peşə hazırlığına, 292 min 
şəxsin peşəyönümü məsləhət xidmətlərinə 
cəlb edildiyini, 8485 şəxsə işsizlikdən sığorta 
təyin olunduğunu, bu ödənişlərdə də 30% 
artım olduğunu bildirib.

S.Babayev məşğulluq xidmətləri sahəsində 
innovativ həllərin tətbiqi və rəqəmsallaşdırma 
işlərini, “Məşğulluq” altsisteminin əhəmiyyətini 
qeyd edib. Altsistemdə 110 min vakansiyanın 
qeydiyyata alındığını, hazırda 14 min aktiv va-
kansiya olduğunu deyib. Əsas hədəflər olaraq 
“Əmək Münasibətləri” Alt Sisteminin (ƏMAS), 
ölkənin məşğulluq xəritəsinin, məşğul şəxslərin 

reyestrinin, qeyri-formal məşğulluğa nəzarət 
və monitorinq-səyyar yoxlama sistemlərinin, 
elektron əmək birjasının, Mərkəzləşdirilmiş 
Karyera Portalının yaradılmasını və s. işləri 
diqqətə çatdırıb.

Peşəyönümü məsləhət xidmətinin gənclərin 
əmək bazarı ilə bağlı məlumatlılığının artma-
sında, onların karyera planlamasında dəstək 
olduğunu bildirən S.Babayev bu xidmət 
sahəsində bir sıra yeni layihələri – “Alo Karye-
ra”, “CV yarat”, “Mobil Peşə”, “Bacar” platfor-
malarını qeyd edib. Bildirib ki, peşəyönümü 
məsləhət xidməti və karyera planlamasının 
rolunun artırılması, 1000-dək peşə və kvali-
fikasiya standartının hazırlanması və s. işlər 
də davam edir. Gələcək planlara Karyera 
Mərkəzinin fəaliyyətə başlaması, uşaqlara 
peşə vərdişlərinin aşılanması üçün Cənubi 
Koreya modeli olan karyera şəhərciyinin 
qurulması, əmək yarmarkalarının təşkili, peşə 
mobilliyinin genişləndirilməsi və digər tədbirlər 
də daxildir.

Forumda çıxış edən natiqlər gənclərin 
əmək bazarına hazırlanması üçün onlarda 
əmək bazarı, işçi qüvvəsinə olan tələblər, 
gələcəyin peşə və bacarıqları barədə 
məlumatlılığın artırılmasının, onların peşə 
seçiminə hazırlanmasının, karyera planlama-
sında onlara dəstək göstərilməsinin önəmini 
qeyd ediblər.

Forumda Türkiyənin Çağ Universitetinin 
Fərdi inkişaf və strateji idarəçilik eksperti 
Murat Koç və İsraildən beynəlxalq spiker Tal 
Catran, eləcə də digər xarici və yerli spikerlər 
tərəfindən müxtəlif mövzularda tematik 
“vorkşop”lar keçirilir. Yekunda spikerlərlə 
iştirakçıların birgə əməkdaşlığı nəticəsində 
gələcək yönümlü təklif, ideya və həllərin toplu-
sunun hazırlanması nəzərdə tutulub.

Samirə ƏLIYEVA,  
“Xalq qəzeti”

Azərbaycanın və Özbəkistanın 
korrupsiyaya qarşı mübarizə üzrə 

müvafiq qurumları arasında anlaşma 
memorandumu imzalanıb

Baş Prokurorluğun mətbuat xidmətindən 
AZƏRTAC-a bildiriblər ki, Özbəkistanda 
keçirilmiş “Korrupsiyaya qarşı mübarizə və 
şəffaflıq” mövzusunda Beynəlxalq Daşkənd 
Forumunda Azərbaycan Respublikası Baş 
prokurorunun müavini – Baş Prokuror yanında 
Korrupsiyaya Qarşı Mübarizə Baş İdarəsinin 
rəisi Nazim Rəcəbovun rəhbərliyi ilə Baş 
İdarənin Təşkilati və informasiya təminatı 
idarəsinin rəisi Natiq Eyvazov və həmin 
idarənin prokuroru Kamil Kamillidən ibarət 
nümayəndə heyəti iştirak edib.

Müxtəlif beynəlxalq təşkilatların, xarici 
ölkələrin ixtisaslaşmış qurumlarının, habelə 
ictimaiyyətin nümayəndələrinin qatıldıqları 
tədbirdə çıxış edən Nazim Rəcəbov 
Azərbaycanın korrupsiyaya qarşı mübarizə 
təcrübəsini iştirakçılarla bölüşərək, bu sahədə 
ölkəmizdə həyata keçirilmiş ardıcıl və sistemli 

qabaqlayıcı tədbirlər, reallaşdırılmış hüquqi və 
institusional islahatlar, eləcə də əldə edilmiş 
digər nailiyyətlər barədə ətraflı məlumat verib.

Həmçinin səfər çərçivəsində Baş İdarə 
rəisi Nazim Rəcəbov ilə Özbəkistanın Baş 
prokuroru Niqmatilla Yuldoşev, Korrupsiyaya 
Qarşı Mübarizə Agentliyinin direktoru Akmal 
Burxanov və Baş Prokurorluğun Akademiyası-
nın rəhbəri Yevgeni Kolenko arasında keçiril-
miş ikitərəfli görüşlərdə qarşılıqlı əməkdaşlığın 
perspektivləri müzakirə edilib. Nümayəndə 
heyətinə bu qurumların fəaliyyəti barədə ətraflı 
məlumat verilib.

Bundan başqa, Azərbaycan Respublika-
sının Baş Prokuroru yanında Korrupsiyaya 
Qarşı Mübarizə Baş İdarəsi ilə Özbəkistan 
Respublikasının Korrupsiyaya Qarşı Mübarizə 
Komissiyası arasında formalaşmış səmərəli 
əməkdaşlığın növbəti təzahürü kimi, iki qurum 
arasında anlaşma memorandumu imzalanıb.

Səfər zamanı nümayəndə heyəti 
Azərbaycanın Özbəkistandakı səfirliyinin 
nəzdindəki Heydər Əliyev adına Mədəniyyət 
Mərkəzini ziyarət edərək mərkəzin fəaliyyəti ilə 
yaxından tanış olub. Ümummilli lider Heydər 
Əliyevin büstü üzərinə əklil qoyulub və xatirəsi 
ehtiramla yad edilib.

Dekabrın 8-də Milli Məclisin sədri Sahibə 
Qafarovanın rəhbərliyi ilə parlament 
nümayəndə heyəti İslam Əməkdaşlığı Təşkilatı 
Parlament İttifaqının (İƏT Pİ) 16-cı sessiyasında 
iştirak etmək üçün Türkiyənin İstanbul şəhərinə 
səfər edib. 

Korrupsiyaya qarşı 
mübarizənin transmilli 
xüsusiyyətləri və ona qarşı 

qlobal mübarizənin labüdlüyü 
nəzərə alınmaqla prokurorluq or-
qanlarının beynəlxalq təşkilatlarla, 
habelə xarici ölkələrin bu sahədə 
ixtisaslaşmış qurumları ilə 
əməkdaşlığı davam etdirilir.

Əmək və Əhalinin Sosial Müdafiəsi Nazirliyinin tabeliyindəki Dövlət Məşğulluq 
Agentliyinin təşkilatçılığı ilə Azərbaycan Karyera İnkişaf Forumu keçirilir. 
ƏƏSMN-dən verilən məlumatda bildirilir ki, Forumda əmək və əhalinin sosial 

müdafiəsi naziri Sahil Babayev, təhsil naziri Emin Əmrullayev, gənclər və idman 
naziri Fərid Qayıbov, iqtisadiyyat nazirinin müavini Elnur Əliyev, həmçinin millət 
vəkilləri, dövlət və özəl qurumların, ali təhsil müəssisələrinin nümayəndələri, 
karyera mərkəzlərinin təmsilçiləri, yerli və xarici spikerlər, tələbələr iştirak edir.

